
1 
 
 
 
 
 

 

«ԻՆՏԵՐԱԿՏԻՎ   ԿՐԹՈՒԹՅԱՆ   ԶԱՐԳԱՑՈՒՄ» 

ՀԻՄՆԱԴՐԱՄ 

 

 

 

 

 

ՀԵՐԹԱԿԱՆ ԱՏԵՍՏԱՎՈՐՄԱՆ ԵՆԹԱԿԱ 

ՈՒՍՈՒՑԻՉՆԵՐԻ ՎԵՐԱՊԱՏՐԱՍՏՄԱՆ 

ԴԱՍԸՆԹԱՑ 2022 

 

 

 

ՀԵՏԱԶՈՏԱԿԱՆ  ԱՇԽԱՏԱՆՔ 

 

 

 

 

 
ԹԵՄԱ                     Դաշտային հետազոտության մեթոդը աշխարհագության  դասերին 

ԱՌԱՐԿԱ        Աշխարհագրություն 

ՀԵՂԻՆԱԿ        Ասատրյան Արմենուհի 

ՄԱՐԶ         Արարատի 

ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆ    Քաղցրաշենի միջնակարգ դպրոց 

 



2 
 
 
 
 
 

 

 

 

ԲՈՎԱՆԴԱԿՈՒԹՅՈՒՆ 

 

Ներածություն ………………………………………………………………………………..… 3 

Դաշտային հետազոտության մեթոդ ………………………………………………….…….. 4 

Դաշտային հետազոտության իմ փորձը 10-րդ դասարանում …………………………... 5 

Եզրակացություն ………………………………………………….…………………………... 9 

Գրականության ցանկ ………………………………………………………………....…….. 10 

 

 

 

 

 

 

 

 

 

 

 

 

 

 

 

 

 



3 
 
 
 
 
 

 

 

 

 

 

ՆԵՐԱԾՈՒԹՅՈՒՆ 

 

Դաշտային հետազոտության մեթոդը բնական գիտությունների համար 

ամենակիրառական, հետաքրքիր մեթոդներից է: Այն իր մեջ է ներառում  նաև 

նկարագրական մեթոդը «ինչ տեսնում եմ, դրա մասին էլ գրում եմ»: Այն ամենահին 

մեթոդներից է: Այդ ձևով է հավաքվել գիտելիքները մայրցամաքների մասին: «Ինչ 

տեսնում եմ, այն ավելի տպավորիչ ու ընկալելի է»: Հուշարձանագետ Սամվել 

Կարապետյանն ասում էր, որ եթե կրթության նախարար լիներ, ապա կպարտադրեր 

դաս-էքսկուրսիաները: Այո, եթե հայրենաճանաչ ենք, նաև հայրենասեր ենք: Երկրի, 

հայրենիքի հետ կապվելու թելերը հյուսվում են ճանաչելով  այն: 

Միանշանակ ճշմարտություն է այն հայտնի արտահայտությունը, թե  

հմտությունը պրակտիկայի արդյունք է: Փորձը հնարավոր չէ դասավանդել: Հնարավոր 

է գիտելիքները ձեռք բերել ինտենսիվ պարապունքների, ուսման շնորհիվ, սակայն, 

փորձը գիտելիքը ընկալելու հնարավորություն է տալիս և որոշ դեպքերում 

անփոխարինելի է: Փորձարարական կրթությունը էական դեր է խաղում 

բնապահպանական, էկորոգիական (լայն իմաստով), աշխարհագրական, 

կենսաբանության  կրթության մեջ (ԳԱԲՐԻԵԼ 2012, 4): 

Դաշտային հետազոտության մեթոդի կիրառումը աշխարհագրության ժամերին 

տալիս է հրաշալի առավելություններ. 

 իրականացվում է նյութի ընկալումը, 

 զարգացնում է գիտելիքները  տեղեկացվածությունը բնության, շրջակա 

միջավայրի և նրա հետ կապված մարտահրավերների վերաբերյալ, 

 զարգացնում է վերաբերմունք, հայրենաճանաչություն, 

պատասխանատվություն, 

 սովորեցնում է համախմբել, համակարգել հավաքած տեղեկությունը , 

 հնարավորությում է ստեղծում իրականացնել ինքնուրույն գիտական 

ուսումնասիրություն: 

 

 

 

ԴԱՇՏԱՅԻՆ ՀԵՏԱԶՈՏՈՒԹՅԱՆ ՄԵԹՈԴ 

 

Դաշտային  արշավախմբային հետազոտությունը  աշխարհագրության 

հետազոտության դասական և ամենահին մեթոդն է, որը կիրառվել է 

աշխարհագրության սկզբնավորման ժամանակաշրջանից: Դաշտային 

հետազոտության նպատակը դիտարկումների միջոցով առաջնային տեղեկություն 

ստանալն է ուսումնասիրվող աշխարհագրական օբյեկտների, դրանց տարածական 

բաշխման, քանակական ու որակական ցուցանիշների մասին: 

Նախքան հետազոտության նախապատրաստական աշխատանքներին անցնելը 

ճշտվում է խնդրի դրվածքը, հստակեցվում նպատակը և կազմվում համապատասխան 

ծրագիր (ՄԱՆԱՍՅԱՆ, ՎԱՐԴԱՆՅԱՆ 2017, 19): 

Գործընթացի հիմնական քայլերը պետք է լինեն. 

 Փորձ   >>>>>>   իմացություն   >>>>>>   գիտակցություն 

 Ծանոթացիր   >>>>>>   գնահատիր   >>>>>>   պահպանիր 

Նման մոտեցումը բոլորիս համար կստեղծի շրջակա միջավայրի ու էկոլոգիայի մասին 

տեղեկածվածության հարատևություն (ՇՊԼԵՏՇՏՈՍԵՐ 2010, 11):                                                                                                                  

Հետազոտությունը ներառում է տեղեկությունների հավաքում, նմուշառում, 

գրառումներ, չափումներ, փորձեր: Դպրոցական կրթական հետազոտության 

պարագայում պետք է նշել, որ հստակ կատարված լինելու դեպքում այն կարելի է 

օգտագոծել, որպես գիտական կիրառելի տվյալ: Այդ փաստը ստեղծում է մթնոլորտ 

ավելի պատասխանատու լինել  աշխատանքում: 

 

 

 

 

 

 

 

 

 

ԴԱՇՏԱՅԻՆ ՀԵՏԱԶՈՏՈՒԹՅԱՆ ՄԵՐ ՓՈՐՁԸ 10-ՐԴ ԴԱՍԱՐԱՆՈՒՄ 

 

Մեր դասը երեք փուլից է բաղկացած, այնպես ինչպես ցանկացած դաշտային 

հետազոտություն՝ 

1. նախապատրաստական աշխատանքներ փուլ, 

2. բուն հետազոտության ,դաշտային աշխատանքների փուլ, 

3. ավարտական կամ ամփոփման փուլ: 

 

Մենք նախատեսել ենք իրականացնել  

 գետերի հետազոտություն  

 որոշել գետի կենսաբանական աղտոտվածությունը,  

 ՀՀ անտառների ուսումնասիրություն կոնկրետ տեղանքում   

 անտառը որպես էկոհամակարգ : 

 

1 փուլ.  Նախապատրաստական աշխատանքներ 

 Բաժանվում ենք խմբերի, ցանկալի է 4-5 հոգանոց: Կազմում ենք 

նախնական գրաֆիկ և  հստակեցնում ենք մեր նպատակը, խնդիրները: 

 Նշում ենք երթուղին քարտեզի վրա, հստակեցնում ենք տեղանքը: 

 Ճշտել անհրաժեշտ պարագաները և պատրաստել դրանք 

 Բաժանում ենք աշխատանքային պատրաստի թերթիկները ըստ խմբերի, 

 լամինացված թերթիկները ՀՀ գետերում ապրող  ինդիկատոր 

կենդանատեսակների նկարներով, 

 չափիչ սարքեր՝ մետր, քանոն, երկար փայտ, վայրկենաչափ, 

 գծագրական մատիտներ, թղթեր, 10 մետրանոց պարան, 4 մետրանոց 

պարան, 

 թափանցիկ ապակե բաժակներ. ամեն խմբին երկուսը, 

 խցան, մաղեր ամեն խմբի համար , 

 անտառի շար հարկերը ներկայացնելու համար՝ թելեր, խոշորացույց, 

լուսանկարելու հնարավորություն, թղթեր, հավաքած տերևների համար, 

որոնցով հերբարիում պետք է պատրաստենք, 

 պարտադիր ուշադրություն դարձնել աշակերտների շարժումը 

չկաշկանդող  հագուստի, գլխարկի, արևային ակնոցի, հարմարավետ 

կոշիկի անհրաժեշտությանը: 

Նախապատրաստական փուլում կարևոր է նաև որ սովորողները լավ 

պատկերացնեն իրենց հանձնարարությունները: 

 

2-րդ փուլ.   Դաշտային աշխատանքների փուլ 

Արշավը սկսեցինք.   Նպատակ ունենք անտառը ուսումնասիրել, որի համար 

շատ գեղեցիկ վարժություններ կարող ենք անել: Այս փուլում բուն հետազոտական 

աշխատանքներն են իրականացվում: Իրականում բացի ծրագրած նյութից բնության  

գրկում հնարավորություն է ստեղծվում ավելին անել: Այսպես, օրինակ հաճախ ենք 

կազմակերպում կողմնորոշում տեղանքում կողմնացույցի կամ այլ տարբերակով, 

երթուղին նշում ենք  ազիմուտային անկյունով և  արշավում  տրված կողմով: Այս 

դեպքում և ազիմուտային անկյունն են հիշում և նաև  կիրառում են այն: Բնության 

գրկում տեսանելի են լանդշաֆտային գոտիները. նշում ենք գոտին ,բնութագիրը, գոտու  

տարածվածությունը  ՀՀ-ում: Այսպիսով կրկնում ենք ՀՀ լանդշաֆտային գոտիները: 

Ոչ միայն գիտական մասը. այլ նաև այնպիսի  կարողունակություններ կարելի է  

զարգացնել,  ինչպիսին, օրինակ, միմյանց օգնելը, աջակցությունը միմյանց, 

հայրենաճանաչության շնորհիվ հայրենասիրություն, էկոդաստիարակություն, 

պատասխանատվությունը բնության  նկատմամբ: Ամեն նման դաս-արշավների 

ժամանակ իրականացնում ենք տարածքի մաքրում: 

Մենք ուսումնասիրել ենք մեր համայնքի երկու կողմով անցնող 

սելավատարները, նպատակն էր որոշել  ջրի աղտոտվածությունը: 

Ուսումնասիրել ենք Դիլիջան ազգային պարկի տարածքում գտնվող Թաքնված ջրվեժի 

արահետում լեռնային գետակի կենսաբանական  աղտոտվածությունը: Անտառով 

արշավելիս  յուրաքանչյուր խումբ  հավաքել է տերևներ և սովորել ենք Դիլիջանի 

անտառների ծառատեսակները: Ներկայացրել ենք անտառը որպես էկոհամակարգ: 

Անտառի բացատներում նստում ենք հանգստի, նաև վարժությունների, խաղերի 

միջոցով ամրապնդում ենք նյութը: Օրինակ խաղ. Կյանքի ոստայն: 

Երեխաները կանգնում են շրջանաձև: Նրանց կրծքանշան ենք փակցնում ՝ մեկը 

միջատ է, մեկը թռչուն, մեկը այգեպան, մեկը կաթնասուն: Թելի կծիկը բացում ենք և 

փոխանցում միմյանց՝ բացահայտելով զանազան կապեր՝ սննդի, բույն դնելու վայրի և 

այլն: Տեսանելի են դառանում բնության երևույթների միջև կապերը, 

փոխազդեցությունները: 

Անտառի ուսումնասիրության համար արահետի տարածքում  հաճախ 

հանդիպող ծառատեսակներից հավաքած տերևները ճանաչելու համար վարժություն. 

1.  Թելեր ենք կապում երկու ծառերի միջև: Եթե անտառը, ինչպես մեր օրինակում է 

 Ծառեր են 

 Թփեր 

 Բույսեր 

 Մամուռ 

Ապա կապում ենք չորս հարկ: Յուրաքանչյուր հարկի թելին ամրացնում ենք այդ 

հարկին բնորոշ տեսակի տերև, ծաղիկ: 

Մեկ այլ վարժություն. Սպիտակ սավանի վրա դասավորում ենք տերևները և 

հիշողոթյան վարժանք ենք անում: Սովորողները շրջվում են, ուսուցիչը տերև է 

վերցնում կամ տեղափոխում: Երեխաները, շրջվելով, փորձում են գտնել 

փոփոխությունը: Եվ զվարճալի, և իմացությունն հաստատուն դարձնելու տարբերակ 

է: 

 

Գետի չափումները անում ենք խմբերով: 

Աշխատանքի բաժանում ենք կատարում: Յուրաքանչյուրը իր բաժին թերթիկներն է 

լրացնում, չափումներ անում, գրանցում արդյունքները: Կից թերթիկի վրա նշված են 

գործնական աշխատանքները: 

Գետի ուսումնասիրության առաջին թերթիկը պահանջում է որոշել . 

 ջրի ջերմաստիճանը 

 ջրի գույնն ու պղտորությունը 

 ջրի հոտը, 

 քարերի վրա ջրիմուռների առկայությունը, 

 քարերի տակ տեսանելի սև ծածկույթը: 

Աշխատանքի հաջորդ թերթիկը գետի, առվակի կառուցվածքն է պահանջում: 

Նկարագրում, նկարում են գետակի ուսումնասիրվող հատվածի միկրո կառուցվածքի 

տարրերը: 

Գետի հունի կտրվածքը հաջորդ թերթիկի հանձնարարությունն է: Դրա համար 

կատարում են չափումներ՝  գետի միջին խորություն, լայնությունը ուսումնասիրվող 

հատվածում: Գծագիրը կանենք 3-րդ փուլում: 

Գետի ջրի ծախսը հաշվելու համար կատարում ենք հետևյալ չափումները՝ 

10 մետր հատվածում ջրի արագության որոշում: Պետք է կրկնել երեք անգամ, վերցնել 

միջինը: Հաջորդ թերթիկում գետի հատակն ենք նկարագրում  մեկ մետր քառ. 

տարածքում: Հաջորդ թերթիկի հանձնարարությունն է գտնել ինդիկատոր 

կենդանիների՝ ունենալով հատուկ սանդղակը: Կարծում եմ, չկա գեղագիտական 

դաստիարակության ավելի հաջող ձև, եղանակ, քան հանդիպումը ամենագեղեցիկի՝ 

բնության հետ : 

      Գործնական աշխատանքի թերթիկները QIZ կազմակերպության Կենսաբանության 

կայուն կառավարում Հարավային Կովկասում ծրագրինն է:/Տես հավելվածը/ 

3-րդ փուլ 

Այս փուլում հավաքած ողջ նյութը՝ չափումները, գծագրերը, թերթիկները 

կարգավորում ենք: Մաթեմատիկական հաշվարկները, թղթապանակի կարգավորումը 

կատարում ենք խմբերով: Հաշվարկները կատարում ենք ըստ թերթիկների 

առաջադրանքների: Խմբերը ներկայացնում են աշխատանքները: 

 

 

 

 

 

 

 

ԵԶՐԱԿԱՑՈՒԹՅՈՒՆ 

 

Այս մեթոդը կիրառում եմ արդեն տասը տարուց ավելի: Հրաշալի արդյունք է 

ստացվում: Հետաքրքրությունը առարկայի նկատմամբ, բնության գրկում լինելու 

բավականությունը,հիցումը բնության տեսարանների նկատմամբ, մտերմիկ 

մթնոլորտը, կարևոր աշխատանք կատարելու պարտավորությունը. ահա այն 

առավելությունները, որ ունի դաշտային, արշավախմբային ուսուցման այս 

տարբերակը: 

Դժվարություններ կան կապված վտանգների հետ, բայց լավ պատրաստվելու 

դեպքում հաղթահարելի են նաև այդ դժվարությունները: Կարելի ընտրել 

բնակավայրին մոտ տարածքներ թեմայի հետ կապված: Սակայն որոշ 

հետազոտությունների համար տրանսպորտի հետ կապված խնդիրներ ենք ունենում 

՝ծախսերի մասով: Հրաշալի կլիներ ունենալ  հնարավորություն հայրենիքի բոլոր 

անկյուններում լինելու: Ունեմ ծրագիր, նպատակ այլ դպրոցների հետ 

համագործակցելու: Նաև փորձել եմ կարճատև ճամբար կազմակերպել: 

 

 

 

 

 

 

 

 

 

 

 

 

 

 

 

ԳՐԱԿԱՆՈԻԹՅԱՆ ՑԱՆԿ 

